De Nocht

De Nocht de hod mi heid mit an schwara Eisn gfangt,

hod ned lang aaf mi woatn braucht, a bissei hod scha g'langt.
Der Mond der schaut heid aus wia aafn Himme affe gnaht,

a grousser runder Knopf, zwar ned schiach, owa recht blaht.

Heid schmeckts noch guade Freind und s’Liacht bringt mi ned um,
junge Menscha tanzn um a Sackl Kunstdung umatum.

An da bemischn Grenz hods heid a Fuhrmann vawaht,

owa ganz recht is Eahm gscheng warum foaht er a so stad.

Ref.:

De Nocht, is heid ned zam schloffa do,

de Nocht, hebt mi auf, trogt mi dava,

de Nocht, losst mi gschpian warum i leb,

de Nocht, woas warum i mir ned oiss auf d’Letzt aafheb!!

Ref.:

Du brauchst ma heid koa Bussl gem, weil i drecki bi ums Mei,
owa vagessn dua is trotzdem ned, des sai sog i dir glei.

De Zeit de wird na kemma, wo du bedIn wiast um mi,

de Zeit de wird na kemma, wo du frouh bist a um mi.

Du brauchst mi goa ned aschau mit deine himmeblaua Augn,
du woast i bin a Jaga und derf nua ins Greane schaun.

| mog a goa nix wissn von da Freid und vo da Liab,

wei woana wenn i muass, dann wird da Himme triab.

Ref.:



Wo da Pfeffer wochst

Geh mit mia durchs nosse Gros,

geh mit mia dorthi wo da Pfeffer wochst.
Schau mit mir en Himme a,

und sog mir dann warum da Himme gliaht.

Sitz de her do, red mit mir,

vazaih ma dass de doch na andern wirst.
Es derf ned sa, dass des so weida geht,
wei du dir sunst dei ganzes Lem vawiast.

Der Oane mecht owei da Gsuinda sa,

dem Andern glangt a grousser Batzn Gaid.
Da Dritte mechat niamois wieder,

des Letzte sa auf dera Waid.

Ref.:

Weil mia na banand han und neamd wos dafia ka,

I sogs so gern, i sogs so gern.

Weil i owei na glaub, dass du kannst wenn du meng datst,
drum sog is dir, i sogs zu dir.



Auf an dunner Eis (Mia tanzn)

| hob a weichs Lager, lieg owa trotzdem ned guad,

des kann nur davaa kemma, weil i ned woas wos sich duat.
Woher soid es a wissn, es is heid nimmer so leicht,

weil oiss wos owei guad war,

heid nimma recht vai gait.

Und i bindt dir s auf dei Sai, loss di ned ei auf so a Gschpai,
wei es gibt nur Oan der gwinnt, owa des moi sans ned mia...

Ref.: ... wel mia tanzn scha aaf an dunner Eis, und mia
dengan nix dabei, wei d"'Hauptsach is fia uns,
mia kinnan tanzn.

Und glaub mas, aaf oamoi gehts ganz schnai und
bevor mas recht kapiern kinnan mia dann nimma
....nimma tanzn!!

A Rol gheat zum Reitn und zum spian ghert a Schlol3,
a Stimm gheat zum singa und a Kufa ghert fia d’'Roal}.
Des Oane ghaet zum Andan, so is oiwei scha gwen,
wos fia a Deife hod uns grittn, dass mia an dera Sach,
an dera Sach wos drahn.

Mia moanan oiwei, dass de Zeit schnai vageht,
dawei is ganz anders, nur de Zeit de bestent.
(dawei vagengan nur mir und de Zeit de besteht)

Und i bindt dirs auf dei Sai, ....

Ref.:



Herzmaschin

Gestern na ganz anders ta,

ganz anders gredt mit dir.

Gestern na aafs Glick vatraut

und Neamndn braucht dafia.

Neamdn braucht und trotzdem gwoat,
dass irgendwos passiert,

dass irgendwo, irgendebbs passiert,
wei irgendwann do braucht jeder dann,
einfach amoi sei Herzmaschin.

| gib dir nix, du gibst mir oiss,

und griagst koan Dank dafia.

Wos | ned sog des hearst du nia,
wiast du nia hern vo mir.

Und trotzdem woatst dass doch amoil
na irgendwos passiert,

das irgendwann, irgendwos passiert,
wel von Zeit zu Zeit do brauchst a du,
einfach amoi dei Herzmaschin.



Bei de andern Leid

A oame Sai, kann a in Himme kemma

und a reicha Ma, der ka se nix mithemma.

A Stickl Broud kann a varecka

und kloa wannst bist dann mualt de schtrecka.
A guade Haut kann a vaderm,

nua doud wannst bist, brauchst nimma sterm.

Da oide Schamma, der lebt hoid nimma

und da junge Schamma, mei der schamt se nimma.
Da Herr, der gab des letzte her,

wenn er anders sa kannt wia sei G'scher.

Da Kaiser hod sei Recht valoan,

mocht a se zum Noan, von an Noan.

Ref.:

Und bei andern Leid, do schnaibts den gleichn Schnee,
der is genau so koid, der duat genau so weh.

Und de andern Leid, de ham des gleich Maleur,

se gabatn’s a gern her, owa nimmt des wer ??

Oft muasst dein Giatl, einfach enga mocha
host ned vai Freid und nix zan locha.

Du hoizast gern die Jankerl ei

owa moang kannts na vai kaita sei.

Drum woat an weng bevor dassd gehst,
ned dass du voa de Trimmer stehst.

Ref.: Wei bei de andern Leid, ...



Bleamemensch

Bleamemensch schlof ned, sunst hoid de da Doud,
wel af so scheene Menscha do hod a an Foud.
Leg di ned nieder, wei sunst bist valoan,

geh liawa mit mir, des ka da ned schon !

Lof3 di ned fanga schau da af af de1 Sai,

wiinsch da koan Himme und valang da koa Hai.

Lof3 di ned teischn sunst iss aus mit da Freid,

wel oas muallt da miacka, es gibt nix schlechtas wia d’leid.

Ref.:Und wenn Oana sogt, dal} as guat mit Dir moant,
dann renn liawa dafa, wei as ernst moana kannt !

Blau is da Himme und Hai songs is roud,

lof3 da nix nemma, sunst bleibt dia nua d Noud.
D’Kersch hand scha zeide, da Summa 1s do
ValoB3 ned de1 Hoamat, sunst geht da wos o.

Ref.: Und wenn Oana sogt ...

Kreizbrave Manna hand rar so wias Gaid,

owa hoibseidane Lump'n gibts grod gmua af da Waid.
Dua da ned fiachtn, s "Schteam mocht ned oid,

du wiast as scha backa, a wenn’s da ned g foid.

Ref.:Und wenn Oana sogt ...



Mein Vodan sei Hausl

Da han i mei Hausl in Woid ausse baut,
holaradiriatei diriatei en Woid ausse baut.
Do hamm ma de Kraha bam Fensta eigschaut ......

Dann han i mei Hausl mit Bretta vaschlogn .....
Do ham ma de Kraha de Nagl rauszogn ...

Na woats na es Kraha, | werd enk scha kriagn ....
| stutz enk de Fliagl, dann kinnts nimma fliagn ....

Mei Vodan Hauserl is mit Howanstrou h deckt...
Wann i amoi heirat, dann muass Howanstroh weg ...

latzt han | mein Vodan sei Hausl vada ...
latzt pack i da Muada ihra Hennagaid a ....



Ohne Mol} und Zai

D’ Kinda sand iatzt aus’'m Haus,
Du sogst, Dir mocht des ned vai aus,
noch so vai Joahr, duats nimma weh
und irgend wann muaR jeda geh.

Ma moant ma mochts an Jedn recht,
doch wenn ma dann wos andern mecht,
dann stait ma fest, daB so ned geht,
wenn ma se saiwa ned vasteht.

Ref.:Du host scha so vai Zeit valoan
Und irgendwann host Du Dir g 'schworn,
wenn ma mog, dann wochst ma schnai
am wenn’s sa muall ohne MoR und Zai.

Du host scha lang koan Dog mehr dramt,
na nia wos wichtig war vasamt.

Du host as lang scha nimma g hert,
da’ebba sogt:“ Du bist mas wert. “

Du host Dir ois vom Mei ogschpoat
De Zeitn, de warn wircklich hoat.

latzt sogst ganz staad, es duat da leid,
doch owei ja song, mocht koa Freid.

Ref.:

Du woitst de reichste sa vom Ort,

man hod Dir g'sogt: ,, Des wiad fei hoat.
Doch Du host g 'moant, fia Di wiads schee,
Du host de teischt, a so kanns geh.

Wiast na jung warst, do wars leicht,

host af oan Schlog ois erreicht.

Doch heid wannst zruckschaust foits da af,
Du host Di unterm Preis vakafft.

Ref.:Du host koa Zeit mehr zan valiern,
Du muast de richtig eineknian.

Wenn ma mog, dann wochst ma schnai
Und manchmoi ohne MoR und Zai.



Rein vom Ding her
(Fian Gerti)

Ja so rein vom Ding her, hedts des na ned braucht,

ja so rein vom Ding her, hedts uns scha na recht daugt.
Ja rein so vom Ding her do ghearat ma hoid gfrogt,

ma hod sich ja schliefRlich a Lem lang dablogt.

“Wer bin i denn wirklich?”, hob i di oft gfrogt,
“Und wenn ja wiavai?”, host du dann draaf gsogt,
dann ham ma recht glocht und oiss war wieder guad,

es is 0iss so einfach, wenn mas einfach nua duat.

Es is nua bis mas gwaht is, dann duats nimma weh,
ja nur bis mas gwaht is, dann duats nimma weh.
Dass du nimmer do bist, des gwaht ma ned leicht,

| owas ganz genau, dass do a Lem lang ned reicht.

Owei schee langsam und ned owei schnai,
wei schnai is fia nix und langsam fia d"Sai.
Schau aaf aaf de Stoa de vo obn owafoin,
sog liawa de Stoa, dass auf mi aufschau soin.
Esis nur...



Wos i ha, des han i

Ha ...., des datst du iatzt so gern wissn wias ma geht
Gai ...., du kannst dir des ned vostain, woast as ned
well ..., einfach ned sa ka wos hoid ned sa derf

und ..., weil oiss wos anders is de Flachn nervt.

Mei...., ajederis vom eigner Gluck da Schmied.

Koana, woas von Anfang a, wos eahm ois bliaht.

Owa .., jammern haift hoid koan so recht auf d"Heh

ma ...., muass scha saiwa doa, wei sunst kanns hoid ned geh.

Va vorn do schaut oiss guat aus, doch vo hint iss oft
schlecht gnaht,
schwar is mia mei Gang und federleicht is doch mei Sai.

Ref.: Wos i hob, des hob i und i dua mi lang scha nimma owe.
Wos i hob, des hob i, fia mi und a fia di. (Wannst mogst)

Ja ..., du glaubst doch ned im Ernst dass i des dua
Na..., des dua nia, geh weg, loss mi in Ruah
Weill..., vo Oan wia dir do loss i mir nix sogn

Dua ..., ned so, du kannst as a aaf oamoi trong.

Ref.: Wos i kann, des kann i, es is ned vai,
doch mit dem glang i.
Wos i kann, des kann i, fia mi und a fia di.

Mit an guadn Blattl is hoid a leichts spain,

| bleib wia i bi, i brauch mi ned vastain.

Wer owei mitn Wind blost, hod a sauwas Gsicht,

Doch nur wenn du dagegn brunzt, host as wirkle g richt.



Trallalala

Alles irgendwie dort,

es is oiss soweit weg,

auf der anderen Seitn,
vasunckn im Dreck.

Fast poetisch ois Vermutung,

a Bild hinter der Wand,

a komische Distanz,
Entfernung mindestens a Land.
Oder goa ein Kontinent,

besser gsogt fast zwei,

auf oamoi gschpia i wieder wos,
wos immer des auch sei.

Trallalala, Trallalala,
c’est pas mal je crois, (es ist nicht schlecht denke ich)
i glaub i bin wieder da.

| kann mi saiwa wieder riachn und
des Essen griagt an Gschmock,
in morsche Knochen kimmt Bewegung,
Zeit is worn du oida Sack.

Fast theatralisch dieser Aufbruch,
da lost sich auch das Eis,
potzlich loch i unter Tranen,

es wird Zeit daB i wos gneiss.
Und da groovt da ganze Berg,

der ich inzwischen bin,

seid umschlungen Emotionen,
rennts olle irgendwo hin.

Trallalala ......



Gehts dir iatzt besser?? (Besser gehts ned)

Du sogst du datst oiss anders mocha, wennst wos mocha datst
doch leider is na nix draus worn du host di Uwaschatzt,
gehts da iatz besser, geh weida sog, gehts dir iatzt besser??

Ref.:
Du woitst nur owei driwa redn, i mecht iatzt endlich Taten seng,
gehts dir iatzt besser?

Du woitst doch nur an Bauern opfern wia hoid scha so oft,
des waar a guada Schachzug, auf den jeder Kini hofft,
gehts dir iatzt bessa, geh weida sog, gehts dir iatz besser?

Ref.:
Du host nur oa Sach Uwaseng, du bist na nia a Kini gwen,
gehts da iatzt bessa??

Du kannst des ned vakraftn, spaist du ned de erste Geign,
und wei dir des nia hihaut,m kannst di saiwa nimma leidn,
des mocht nix besser, na,na,na, des mocht nix besser.

Ref.:
Doch do kann Koana wos dafia, bist du ned saiwa zfriedn mit dir,
dann mochs hoid bessallll

Du host hoid wieder gmoant, dass da des owei leistn kannst,
wennst oan gegn andan ausschpejst, leider host di iatzt vafranst,
iatzt woast as bessa, gibs hoid endlich zua, iatzt woast as bessa.

Ref..
Doch iatzt is d'Hosn scha vawetzt und is da letzte Pfenning gsetzt,
jatzt woast as bessa.

Irgendwann do wirst as gspanna , es is ned da Sinn vom Lebn,
dass ma saiwa nur oiss eistreicht ohne de Andern ebbs zum gebn,
des mocht nix bessa, na na na, des mocht nix bessa..

Ref.:Weil irgendwann laffts nimma rund, dann mog di ned amoi
mehr dei Hund, des is ned bessa.



Foah ma hoam

Wenn sche stad de Nocht daherkimmt, wirds dir aaf oamoi klar,
in da Fremdt do host du nix valoan so schee wia des a war.

Host dir d'Heandl weggagschtessn und host dei Gaid vada,

dann mogst nur na dei Ruah und rasten, wo ma des am bestn ka.

Ref.:

Foah ma hoam, foah ma hoam,

do gibts fia uns nix mehr zum seng

mia foah iatzt hi wo d’Leid uns meng,

foh ma hoam, foah ma hoam, foah ma hoam, foah ma hoam.

Wo da Pfenning gschlogn wird, sogt ma, is er ned vai wert.

Doch dort, do wo di koana kennt, bist a nur hoiwat af da Erd.

| jammad ned, schwarm ned va friahra und moch ums lem koan Bong,
doch ohne feste Wurzin kann koa Baam de Ast datrong.

Ref.:
Foah ma hoam ...



Sepp, Sepp

Wia waars wenn ma oiss va hint seng dat,
wenns einfach koa Vorn ned gab,

waar dann d"Waid owei na rund,

und waar ned krank dann eher xund?

Obn waar unt und unt waar obn,

ebbs valoisn des war wos hobn,

und ebbs gwinga war dann ebs valoisnn,
hoass wenns war dann dat uns froisn.

Ref. Chor:
Sepp, Sepp sogs en Seppn, dass da Sepp en Seppn sogt,
dass da Sepp en Seppn, heid na d’'Suppn nochetrogt.

Scheene Leid warn ned zum aschau,
ehrlich song waar trotzdem glong.

Wenn de dirscht dann muasst wos essn,
wem wos song des waar vagessn.

Schrei des war dann ned zum hern,

locha war so schlimm wia blearn.

Steh wannst bleibst gehst trotzdem weida,
und nix wannst woast, dann bist da Gscheida.

Ref.:
Sepp, Sepp, ...

Mitn Bulbul bin i ganga mitn Bulbul aufs Eis,

mitn Bulbul geh i nimma, wei da Bulbul der hod Leis!!

Und wenn mas sogoa mia scha wissn, dann iss gwiss nix neis,
mitn Bulbul geh i nimma, wei da Bulbul der hod Leis!!

Mitn Bulbul ...

Solo ...



